Skyfie 1

Geborg deur Bybel-Media
Skyfie 2

1. Die deurlopende PP-agtergrond (die PowerPoint Background Image)
Kinderhand wat help:  gelowiges glo dat hulp dikwels uit verrassend onverwagse oorde kom.  Dit is nie net altyd die sterkes en grotes wat kan help nie, selfs in ons “kleinheid” kan ons tot diens wees.
Skyfie 3 en 4
2. Teks 
Hand 4:32-35

Onderlinge mededeelsaamheid
32Die groot getal wat gelowig geword het, was een van hart en siel. Niemand het sy goed net vir homself gehou nie, maar hulle het alles met mekaar gedeel. 33Die apostels het kragdadig getuig dat die Here Jesus uit die dood opgestaan het, en die genade van God was groot oor hulle almal. 34Nie een van hulle het gebrek gely nie, want dié wat grond of huise besit het, het dit verkoop en die verkoopprys daarvan gebring 35en vir die apostels gegee. Dié het dit dan uitgedeel volgens elkeen se behoefte.

Skyfie 5
3. God versamel ons en ons is bly
3.1. Fokus 
Skyfie 6

Hoekom is jy hier?

( Vertaal hierdie humoristiese storie self)

A man arrives at the pearly gates and St. Peter looks up his record and says, “Well, you didn't do anything particularly good, but neither did you do anything particularly bad. I'll tell you what: If you can tell me of one really good deed you've done, I'll let you stay.”

So the man says, “Well, once I saw some bikers menacing a young woman. I stopped my car. I took out my tire iron. I walked up to their leader, a huge, hairy, ugly man, full of tattoos. He had a nose ring. I ripped it right out of his nose, and I said, ‘You leave this girl alone, you hear?’ I stared at all of them, and I said, ‘Now get out of here, or you'll have to answer to me.’”

St. Peter was impressed.

“When did this happen?” he asked the man.

“About two minutes ago.”
Skyfie 7
Iemand het op ’n keer vir Albert Schweitzer gevra:  “Doctor, name the greatest person alive in the world at this moment.”  Hy het ’n oomblik gedink en toe hierdie antwoord gegee: “The greatest person alive in the world at this moment, is some unknown individual in some obscure place who, at this hour, has gone in love, to be with another person in need.”

Hand 4 vertel dat die vroeë kerk ’n plek was waar hulle mekaar gehelp het.
Skyfie 8 en 9
3.2. Familie-oomblik
Leer om te deel !
Roep 10 kinders vorentoe. Gee aan elke kind ’n botteltjie met sap in.  Party se botteltjies moet tot bo-toe vol wees en ander se botteltjies moet baie min in hê.  Party moet net genoeg in hê, sodat dit darem ’n kind se dors kan les.  Party se botteltjies moet selfs ’n liter bottel wees wat vol is, terwyl die ander heelwat kleiner botteltjies het.  

Laat al die kinders hulle “vonds” aanskou en dan vra jy vir almal om hulle botteltjie te kom leegmaak in ’n houer (groot genoeg om al 10 se sap te kan hou).  Neem dan ’n maatbeker en gee aan elkeen ewe veel (afgemeet bv. 150ml).  Laat hulle dit drink.  

Vra dan vir die wat aan die begin min of baie gekry het, hoe dit gevoel het.  Vra hoe dit gevoel het toe alles in die groot emmer gegooi is.  Vra ook hoe dit gevoel het om weer ewe veel te kry en of almal se dors geles is.  Die gelowiges van Handelinge het so met al hulle goed gemaak.
  Skyfie 10
  Vertel vir hulle die storie van die koning wat ’n klomp kleinboere op sy grond met wingerd laat boer het.  Hy wou nie meer geld maak nie, maar wou baie graag genoeg wyn hê wat vir hom ’n jaar lank kon hou tot die volgende oes.  Sy reëling met die kleinboere was dat hulle ’n bottel van hulle beste wyn in ’n vat by sy kasteel moes kom gooi.  Die koning het geweet dat as almal dit doen, hy genoeg wyn vir die jaar sou hê en ook van die lekkerste wyn wat jy kon kry - praat van ’n goeie versnit!

So het die klein boere jaar na jaar ’n bottel van hulle lekkerste wyn gebring en die koning was baie tevrede.

Een van die boere het egter een jaar gedink dat as hy daardie jaar nie wyn ingooi nie, die koning dit tog nie sou agterkom nie.  Hy het toe, in plaas van die wyn, ’n bottel water gaan ingooi.  

Toe die oestyd verby was en die koning van sy wyn wou geniet, het hy woedend al die kleinboere geroep.  Voor hulle oë het hy van die wyn uit die vat geskep en tot almal se verbasing was daar net suiwer water in die vat.  Elkeen van die boere het dieselfde gedagte gehad – dat hulle beskeie bydrae tot die koning se wynvat tog nie so belangrik is nie.

Die koning het toe al die boere van hulle wingerde verjaag en die grond vir ander mense gegee.
   Skyfie 11
3.3. Loflied

  Skyfie 12
4. God praat met ons en ons luister
4.1. Luister na die Woord
Skyfie 13

Die kerk en armoede 
Handelinge 4:32-35 
In die gedeelte lees ons hoedat die kerk gegroei het, en hoe innig die eerste gemeente saamgeleef het.  Hulle koinonia was nie net een van saam tee drink na die erediens nie, maar van om alles met mekaar te deel tot voordeel van die armes.  Die kern van die kerk se kerugma word in vers 33 deurgegee, naamlik die opstanding van Jesus.  In verse 33-35, asook ander gedeeltes van Lukas-Handelinge, lees ons van radikale stappe wat geneem is deur die eerste gemeente ten einde armoede te verlig.  Die gelowiges vir wie Lukas skryf, was brandarm.  Veral die in Jerusalem was só arm dat hulle in werklikheid onder die broodlyn geleef het.  Om die rede sou Paulus bv. telkens poog om vir hulle geld in te samel (vgl. Hand. 11:29 en 2 Kor. 8 & 9).

Ek gaan in die volgende paar bladsye veral aandag gee aan die redes waarom die eerste gemeente in vers 34 spesifiek op armoede gefokus het en dan na Lukas se algehele teologie van die aanspreek van armoede, aangesien dit welbekend is dat hy ’n besondere fokus op die armes het.
Hoekom het hulle verarm?
1.  Voor die vestiging van die monargie, was die ekonomie van Israel gebaseer op selfversorgende gesinne wat die min beskikbare landbougrond in Palestina bewerk het.  Die land as geheel was baie arm.  Jerusalem se reënval is ongeveer 500 mm per jaar met die gevolg dat die boere grootliks ’n bestaanstryd gevoer het.

2.  Die koms van die monargie het alles verander (1000-597 v.C.).  Die koning met sy voltydse weermag, hofhouding en amptenare wat nie geproduseer het nie, was afhanklik van die boere se belasting (klink bekend né).  Soos wat die nie-produserende sektor toegeneem het, het belasting toegeneem.  Salomo se geweldige bouprojekte het die belasting-las nog verder verhoog (vgl. die profete soos Amos wat toe begin optree het).

3.  Boere se skuld het toegeneem totdat hulle hulle grond verloor het.  Daarna moes hulle as arm ambagmanne werk (vgl. Josef en Maria wat oënskynlik nie grond besit nie).

4.  Toe kom die periode van vreemde oorheersing: Babilonië, die Perse, die Grieke, Egipte, Sirië en toe Rome.  Almal het die land geplunder en verwoes, en daarna die belasting verhoog.

5.  Ten tye van Jesus was die mense dus brandarm, en het hulle nog verder verarm. Herodes het van die arm boere onteien en aan ryk landhere verkoop vir politieke gunste.  Die infrastruktuur is oorweldig deur die bevolkingsgroei. ’n Reeks natuurrampe (droogtes, het die land getref.  Aangesien ’n huwelik grootliks ’n ekonomiese transaksie was, het armes met armes getrou, en só nog verder verarm.  
Die gelowiges is ook stelselmatig uit die Joodse gemeenskap, wat hulle as families in staat gestel het om te oorleef, gewerp.  Op hulle eie was hulle dus die armste, religieuse groepering onder die Jode.

Strategieë vir die hantering van armoede

Watter riglyne gee Lukas vir ŉ gemeente wat oorval word met armes?  Lukas gee vir ons meer as een antwoord.  Unieke situasies vra dus om verskillende optredes.  Die volgende blyk egter belangrike riglyne te wees:

1.  Ons moet waak om materiële dinge te begeer (Luk. 12:15-21).  Ons moet eerder begeer om barmhartig te wees soos wat God is (Luk 6:36). 

2. Daar moet verder as 'n gevoel van jammerte gegaan word deurdat daar konkreet iets gedoen is.  Daarom praat ons van liefdadigheid.

3. Die gee van Aalmoese en die verlening van gasvryheid is deel van ons taak as kerk (dis Jesus se oproep - Luk 12:33 en word deur gelowiges gemodelleer: Paulus gee in Hand. 11:27-30, 12:25, 24:17; en in Hand. 10:2 gee Cornelius ruim).  Dis immers saliger om te gee as om te ontvang (Hand. 20:35b).  Die vraag is ook nie hoeveel jy gee nie, maar hoeveel jy vir jouself hou. 

4.  Lukas vermeld drie keer (dus ŉ algemene gebruik) dat die gelowiges hulle besittings verkoop het en alles met mekaar gedeel het  (Hand. 2:45, 4:32 en 4:34).  Dit gaan in die gedeeltes egter eerder oor mededeelsaamheid as besitloosheid.  Jesus word bv. nie as 'n askeet geskets nie (vgl. sy optrede by die troue in Joh. 2 en die aanklag teen Hom in Luk. 7:34).  Hand. 4:32-37 getuig van die verdeling van besittings eerder as die totale afsien daarvan.  Liefdadigheid en die verligting van lyding, is die motief.  Die grammatika van die verse dui ook eerder op 'n voortdurende (soos nood ontstaan het?) proses as 'n eenmalige een.  

5.  Die oproep tot mededeelsaamheid geld vir almal.  Die rykes ten opsigte van die armes, maar ook ten opsigte van die minder armes teenoor die meer armes (vgl. Luk. 3:11 waar die wat net twee het, ook moet ook deel).  Daar was egter geen dwang om alles te verkoop en weg te gee nie soos wat Ananias-hulle voorgegee het nie (5:3-4).

6.  Waar moontlik, moet die armes selfversorgend wees (vgl. Paulus as tentmaker - Hand 20:35).

7.  Gelowiges moet alle uitbuiters met liefde behandel (Luk. 6:27 & 35), maar hulle moet weer met hulle onreg breek (Luk. 19:8).  Let op Saggeüs se weggee van die helfte van sy besittings!

8.  Dis 'n geestelike gawe om te kan gee (Rom. 12:8).  Miskien moet ons meer (indien ons ooit wel), daarvoor bid as vir ander gawes wat vir ons as mense meer belangrik lyk.  

9.  Dit is duidelik in vers 35 dat die apostels 'n leidende rol gespeel het in die insameling en die verdeling van die gemeente se middele.  Die geld wat ingesamel is, is letterlik aan hulle voete neergelê as simbool van die onderwerping daarvan aan hulle beheer (Hand. 4:35, 37, 5:2). 
Skyfie 14
4.2. Luister weer na die Woord
Skyfie 15
(Hande is goeie simbool om die teks te verduidelik - hande vat en hande gee en God se groot genade hand oor ons).
Skyfie 16

Scott Russell Sanders vertel van ’n vooraanstaande bouer in ’n klein  Ohio dorpie wat gevra is of hy as vrywilliger wil aansluit by die plaaslike brandweer wat net bestaan uit vrywilligers.  Hy het dit vriendelik van die hand gewys, want wat kon hy daaruit kry? Sy huis was van baksteen gemaak en brand bestand.

Maar een dag het sy huis aan die brand geslaan. Die brandweer, wat bestaan het  uit vrywilligers, het met hulle brandweerwa daar aangekom.

Maar voor hulle die begin het om die brand in sy huis te blus, het hulle speels vir hom gevra of hy steeds geen rede het om by hulle aan te sluit nie.  Sonder huiwering het hy ingestem om dadelik by hulle aan te sluit!

Sanders hou daarvan om die storie te vertel omdat sy pa een van daardie vrywilligers was wat daar opgedaag het om die bouer se huisbrand te blus. Hy hou daarvan om dit ook te vertel omdat dit presies verduidelik wat dit beteken om deel van ’n gemeenskap te wees. Hy skryf dan:

“We should not have to wait until our houses are burning before we see the wisdom of facing our local needs by joining in common work… We had better learn how to live well together, or we will live miserably apart.” 
Skyfie 17
Die eerste gemeente het geweet wat dit  beteken om saam te werk. 

Dit het begin by die woorde: was een van hart en siel (vs 32). 
Skyfie 18

Miskien verduidelik Madeleine L'Engle se woorde dit vir ons dit die beste:

“The Trinity proclaims a unity that in this fragmented world we desperately need...  Don't we have all these central things -- God, making; Christ, awaking; the Holy Spirit, blessing -- in common?”
Skyfie 19

Hande vat
Die vroeë kerk het dieselfde fokus gehad. Hulle het hande gevat. 
Skyfie 20

Die volgende storie verduidelik die fokus:

’n Tiener wonderkind het sy hart op die verhoog voor ’n groot gehoor uitgespeel. Hy kon die klavier speel! Toe hy klaar is, het hy van die verhoog afgeloop, terwyl die gehoor hom ’n staande applous gegee het. Die man agter die gordyn het blykbaar die tiener aangemoedig om weer uit stap en voor die gehoor te buig.

“Nee” het die seun geantwoord “ek kan nie!”

“Waarom nie?” het die verhoogbestuurder gevra  “Hulle almal staan en klap vir jou.”

“Nie almal nie” het die tiener geantwoord  “Die man in die agterste ry op die balkon, sit nog.”

“Dis die enigste een!” sê die verhoogbestuurder  “Wat maak hom so belangrik?”

“Hy is my leermeester.” het hy saggies geantwoord, terwyl hy skelmpies agter die gordyn uitloer  “Ek het vir hom gespeel.”

Net toe het die man op gestaan en deel van die staande applous vir sy leerling geword.

Is dit nie waaroor die lewe gaan nie? Soos Paulus dit mooi opsom:  “Ons wil nie guns van mense probeer wen nie, maar doen wat God van ons verwag.”  (1 Tess 2:4)

Dit maak ons een in hart en siel - al verskil ons dikwels soos dag en nag van mekaar- dit gaan vir ons oor God die Vader, God die Seun en God die Gees.
Skyfie 21
Hierdie fokus op God, het gemaak dat die vroeë kerk gefokus was om mekaar te help. Hulle het mekaar die hand gegee.

 Alexander Irvine het ’n wonderlike ding geskryf in sy roman, My Lady of the Chimney Corner. Die heldin van die boek gaan na ’n buurvrou wat in rou is en plaas haar hand om haar en sê:

“God takes a hand whenever he can find it and just does what he likes with it. Sometimes he takes a bishop's hand and lays it on a child's head in benediction. And then he takes the hand of a doctor to relieve the pain, the hand of a mother to guide a child. And sometimes he takes the hand of a poor old creature like me to give comfort to a neighbor. But they're all hands touched by his Spirit, and his Spirit's everywhere lookin' for hands to use.”
Skyfie 22
Ons is daar om mekaar te help en te bemoedig (daarom word Barnabas se naam hier genoem - dit beteken “moed in praat”) 
Skyfie 23
Dis interessant om te weet dat die Engelse woord ”encouragement”, kom van die Franse woord coeur: dit beteken om “hart” in iemand te sit. Dit het spontaan vir die eerste Christene gekom. Wanneer nie die wet ons dwing om te deel met ander nie, maar wanneer ons harte beweeg word om te deel en te help, dan is ’n gemeenskap regtig ‘Christelik’.
Skyfie 24
Daar is ’n wonderlike storie uit ons Afrika vasteland – Botswana - wat dit verduidelik:

In reaksie op die vraag ‘Wat is die betekenis van die lewe?’ het Hoofman Linchwe die storie vertel:

 “Daar was twee manne – een was blind en die ander was kreupel.  Hulle het altyd saam gewerk.  Die blinde man het altyd die kreupel een gedra … die een het die voete gehad en die ander een die oë, maar met mekaar se hulp was hulle sterk.

Een dag met hulle omswerwinge, loop hulle in ’n leeu vas.  Die kreupel man roep uit: “Oppas ’n leeu” 

Die blinde man gooi die kreupel man van sy rug af en hardloop blindelings weg. Natuurlik gryp die leeu die kreupel man en maak hom dood, want sy “bene” het weghardloop.  Die blinde man het egter sonder sy oë - die kreupel man- nie ver gekom nie en is ook deur die leeu gevang en opgeëet.”

Die hoofman het daarna dit so verduidelik:  “Al twee het hulle lewens verloor omdat hulle albei vergeet het hulle kan nie sonder mekaar se hulp oor die weg kom nie. Deur mekaar te help om die daaglikse uitdagings wat die lewe jou bied te oorkom, sal hulle sin uit dié lewe gekry het en dit sou sin aan hulle lewe gegee het.  Hulp aan ander, gee betekenis aan die lewe!” 
Skyfie 25
Daarom het die wêreld beroemde Franse mimiekkunstenaar, Marcel Marceau, in sy rare praat oomblikke gesê: “Die betekenis van die lewe lê in ons behoefte om ander te help. Dit is die goddelike geskenk!”

Dis die storie van die vroeë kerk - geen wonder daar word van die kerk geskryf ”en die genade van God was groot oor hulle...”(vs 33)

Dis wat van die kerk, kerk behoort te maak. Daarom wil ons graag hê mense moet daarin deel, want die genade van God is groot oor ons. God se genadige Hand is oor ons...
Skyfie 26
Luister na Anne Lamont se woorde:

“I make my son Sam go to church because I can. I outweigh him by nearly 75 pounds.  But that is only part of it. The main reason is that I want to give him what I found in the world, which is to say, a path and a little light to see by. People with a deep sense of spirituality, follow a brighter light than the glimmer of their own candle; they are part of something beautiful ... Our funky little church is filled with people who are working for peace and freedom, who are out there on the streets and inside praying, and they are home writing letters, and they are at the shelters with giant platters of food.” 
Skyfie 27
5. God herinner ons en ons is dankbaar
(Doop en Nagmaal moment – waar van toepassing)

5.1. Sakramente 
5.2. Rituele
Skyfie 28

Stel jouself tot Sy beskikking
Laat mense in gebed hul hande na onder draai, om hulle en ander mense se laste voor God af te gee.  Laat hulle dan hul hande na bo draai, om God se genade te ontvang en hulself tot beskikking van God te stel.  Gee die instruksies tydens die gebed.
Skyfie 29
6. God stuur ons uit en ons is gasvry
Skyfie 30

Jy kan families met klein kindertjies (voorskoolse kinders), vra om vir elke mens, soos wat hulle die diens verlaat, ’n bietjie handeroom op hul hande te druk as herinneringsteken dat God ons hande versorg en gebruik om vir ander te sorg.
Skyfie 31
7. Clip
Alexander Irvine in ‘My Lady of the Chimney Corner’-clip.
Skyfie 32

Stuur ’n epos met jou naam na nouspowerpoints@gmail.com indien jy belangstel in ’n ander clip wat die wonder van hande uitbeeld.

Skyfie 33
FLAM-bladmusiek kan afgelaai word by www.flam.co.za

Skyfie 34
8. Lied
Let wel dat FLAM-liedere gratis aan gemeentes beskikbaar gestel word – om dit egter te vertoon of te kopieer, moet u gemeente oor die nodige CCLI-lisensie beskik

F283.
Weer Staan Ek Hier

(RUBRIEK:  Kruisvuur - Toenadering)

Teks en Musiek:
Carli Lessing


©  2007 Broken Records
1.
Weer staan ek hier

Met niks om te gee nie

Weer staan ek hier

My hart in my hande

Weer staan ek hier

So leeg voor U

Refrein:

Want wat kan ek gee

Uit my eie krag

Wat U kan loof vir al U mag

Wat kan ek gee, wat kan ek bring

Wat ooit U lof kan sing?

Heer, kom maak my hart weer nuut

Laat U woord kom wortel skiet

Kom maak my hande oop

Vul my mond met hoop

2.
Weer kom ek vra

Vir meer van U liefde

Binne-in my hart

En meer in my lewe

Weer kom ek vra

So leeg voor U

Refrein:

Skyfie 35
9. Volgende week:

Luk 24:36b-48
